
	1.  ՀՀ Վարչապետի աշխատակազմի 
տարածքային զարգացման և շրջակա միջավայրի հարցերի վարչություն

	«Հայաստանի Հանրապետության տարաբնակեցման գլխավոր նախագծի առաջադրանքը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծով հաստատված հավելվածի՝ 
1) 1-ին կետով սահմանված աղյուսակը վերանայման անհրաժեշտություն ունի՝ «Հազար մարդ» և «հա» սյունակներում միայն «մարդ» և «հա» բառերը նշելու, «Հայաստանի Հանրապետության մարզերի քաղաի Երևանի վարչական սահմաններում ընդգրկված տարածքը» սյունակը չլրացված տեսքով ներկայացնելու խնդրահարույց հանգամանքներով պայմանավորված:
Միևնույն ժամանակ, նույն աղյուսակի 12-րդ կետում ամրագրված դրույթը ևս լրացուցիչ պարզաբանման անհրաժեշտություն ունի:

	Ընդունվել է, կատարվել է համապատասխան լրամշակում

	2) 2-րդ կետով սահմանված աղյուսակում լրացուցիչ պարզաբանման անհրաժեշտություն ունի «01.01.2024թ.» ժամկետի ընտրության և «առկա» սյունակը չլրացված տեսքով ներկայացնելու հանգամանքը:

	Ընդունվել է, կատարվել է համապատասխան լրամշակում

	3) 3-8-րդ կետերով սահմանված աղյուսակների հիմնական նպատակը և տարանջատումն ըստ մարզերի հստակեցված չէ:
Առաջարկում ենք քննարկել վերոնշյալ կետերի վերանայման հարցը:

	ՀՀ կառավարության  2002 թվականի դեկտեմբերի 19-ի N 2164-Ն որոշման  համաձայն Նախագծի իրականացման անհրաժեշտ միջոցառումները մշակվում են առանձին տարածքային միավորների (մարզեր, տարածաշրջաններ) քաղաքաշինական զարգացման գերակա ուղղությունների և առանձնահատկությունների հաշվառմամբ՝ փոխկապակցված Հայաստանի Հանրապետության և մարզային սոցիալ-տնտեսական, ինչպես նաև ճյուղային նպատակային ծրագրերի հետ:

	4) 9-16-րդ կետերով ամրագրված դրույթներում հստակեցված չեն նկարագրված գործընթացների մասնակիցները, մասնավորապես, հստակեցված չէ՝ ո՞վքեր պետք է` 
ա) ընտրեն նախագծային լուծումները և ընտրելիս հաշվի առնեն Երևան քաղաքի և մարզերի զարգացման ծրագրերով հաստատված ներդրումային ծրագրերը։ 
բ) նախագծային լուծումները նպատակաուղղեն Երևան քաղաքի և ՀՀ մարզերի զարգացմանը, դրանցում առկա ներուժի օգտագործմանն ու ուժեղացմանը,
գ) ապահովեն տարածքային ու տեղական դերակատարների առավել ակտիվ մասնակցությունը և այդպես շարունակ:

	Ընդունվել է, կատարվել է համապատասխան լրամշակում

ՀՀ կառավարության  2002 թվականի դեկտեմբերի 19-ի N 2164-Ն որոշման  համաձայն  Լիազորված մարմինը «Գնումների մասին» Հայաստանի Հանրապետության օրենքով սահմանված կարգով ընտրված նախագծային փաստաթղթեր մշակող կազմակերպության հետ (այսուհետ՝ կատարող) կնքում է պայմանագիր և կատարողին հանձնում համակարգող հանձնաժողովի հետ համաձայնեցված նախագծման առաջադրանքը, կատարողը նախագծային լուծումներն ընտրում է հաշվի առնելով Երևան քաղաքի և մարզերի զարգացման ծրագրերով հաստատված ներդրումային ծրագրերը, նախագծային լուծումները նպատակաուղղեն Երևան քաղաքի և ՀՀ մարզերի զարգացմանը, դրանցում առկա ներուժի օգտագործմանն ու ուժեղացմանը և այդ լուծումները համաձայնեցնում է  տեղական ինքնակաառվարման մարմինների և շահագրգիռ մարմինների հետ։

	5) 17-րդ և 18-րդ կետերում ամրագրված դրույթները լրացուցիչ պարզաբանման անհրաժեշտություն ունեն:

	Ընդունվել է, կատարվել է համապատասխան լրամշակում

	6) 21-րդ կետի համաձայն՝ ՀՀ տարաբնակեցման գլխավոր նախագծի գրաֆիկական և տեքստային մասերը մշակվում են ՀՀ կառավարության 2002 թվականի դեկտեմբերի 19-ի N 2164-Ն որոշման հավելվածով սահմանված կարգի 7-14-րդ կետերի պահանջների համաձայն, մինչդեռ, հարկ է նկատի ունենալ, որ ՀՀ կառավարության 2002 թվականի դեկտեմբերի 19-ի N 2164-Ն որոշման հավելվածի 7-12-րդ կետերը ՀՀ տարաբնակեցման գլխավոր նախագծի գրաֆիկական և տեքստային մասերի մշակմանը չեն առնչվում:
Սույն դիտարկման համատեքստում առաջարկում ենք քննարկել վերոնշյալ կետի վերանայման հարցը:

	Ընդունվել է, կատարվել է համապատասխան լրամշակում

	7) 10-րդ կետով սահմանված աղյուսակում նշված իրավական ակտերը լրացուցիչ վերանայման անհրաժեշտություն ունեն՝ հաշվի առնելով, որ թվարկված իրավական ակտերի շարքում առկա են իրավական ակտեր, որոնք չեն գտնվում Հայաստանի իրավական տեղեկատվական համակարգում (օրինակ՝ ՀՀ տարածքային կառավարման և զարգացման նախարարի 2018 թվականի  մայիսի 8-ի N 131 -Ա  հրաման), ինչպես նաև առկա են ՀՀ կառավարության կողմից ընդունված արձանագրային որոշումներ, որոնք ՀՀ կառավարության 2021 թվականի հոկտեմբերի 21-ի N 1728-Ն որոշմամբ անվավեր են ճանաչվել:

	Ընդունվել է, կատարվել է համապատասխան լրամշակում

	2. Նախագիծը կառուցվածքային տեսանկյունից բարելավման անհրաժեշտություն ունի՝ տեքստերի և աղյուսակների հստակ տարանջատման, աղյուսակների լավարկման, համարակալման պարզեցման հանգամանքներով պայմանավորված:
	Ընդունվել է, կատարվել է համապատասխան լրամշակում

	   2. ՀՀ Վարչապետի աշխատակազմի
իրավաբանական վարչություն

	1. «Քաղաքաշինության մասին» օրենքի 17-րդ հոդվածի 4-րդ մասի ա կետի համաձայն՝   քաղաքաշինական ծրագրային փաստաթղթեր են՝ ՀՀ տարաբնակեցման և տարածքային կազմակերպման գլխավոր նախագծերը, մինչդեռ նախագծի 1-ին կետով հաստատվում է միայն ՀՀ տարաբնակեցման գլխավոր նախագծի առաջադրանքը:
	Ընդունվել է, կատարվել է համապատասխան լրամշակում

	2. Նախագծի նախաբանում հղում  է կատարված նաև «Քաղաքաշինության մասին» օրենքի 17-րդ հոդվածի 2-րդ մասին, «Գույքի նկատմամբ իրավունքների պետական գրանցման մասին»  օրենքի 75-րդ հոդվածին և ՀՀ կառավարության 2002 թվականի դեկտեմբերի 19-ի N 2164-Ն որոշմանը, մինչդեռ վերոնշյալ դրույթները և որոշումը սույն նախագծի ընդունման համար չեն կարող դիտարկվել պատշաճ իրավական հիմք՝ հետևաբար նախագծի նախաբանում դրանց հղում կատարվել չի կարող:
	Ընդունվել է, կատարվել է համապատասխան լրամշակում

	3. Նախագծի ուսումնասիրությունը ցույց է տալիս, որ նախագծի մի շարք դրույթներով հաստատվում են բնակչության թվաքանակի վերաբերյալ տվյալներ, ինչպես նաև իրավական ակտերի շրջանակ, հետևաբար՝ որոշակիացված չէ, թե որքանով են նախագծով առաջարկվող կարգավորումներն ուղղված լիազորող նորմի կենսագործմանը:
	Ընդունվել է, կատարվել է համապատասխան լրամշակում



